
Районна  администрациялизиб  

Муниципалитетлизирти челукьути 

масъултачила гъайбикIи гьалабван 

Дахадаевла районнизиб бетерхурси 

аппаратла совещаниеличиб. 

Районна бекIла заманалис къул-

лукъуни дузахъан Артур ХIямза-

товли совещание дураберкIиб ва 

илар районнизир дурадуркIути 

мягIничерти далдуцуначила 

масъала ахъбуциб, дусла итогуни 

каиб, челябкьлализир дарестачила 

баянти гьаладихьиб. 

Балбуцлизир бутIакьяндеш дариб 

районна отделталара учреждениеба-

лара руководительтани ва началь-

никунани, школабала директортани. 

Совещание ибхьули, Артур ХIям-

затовли Россияла БархIилис хасда-

рибти далдуцуни районнизир 

ункъли дурадеркIибтас баркалла 

багьахъур. 

ГIур муниципалитетла руководи-

тельли районнизир детурхути челу-

кьути бетуцуначила гьанбушиб. 

ЦабутIаван илини буриб шимазир 

налогуни цаладирхъниличилара. 

Налогуни цаладирхъухIели къар-

шидиркути далагардешуначилара 

гьанбушили, докладличил гъай-

ухъун районна экономикала отдел-

ла начальник М. К. Рабаданов. 

Багьудила организациябани газлис 

арц лугниличила  буриб АМО-ла 

бекIла заместитель М. И. Сулайба-

новли. районна шимазиб инвента-

ризация дурабуркIниличилара гьан-

бушиб илини. 

Бруцеллезла изала ммицIираглизи 

хIебикахъес багьандан дура-

дуркIути далдуцуначила бурули, 

гъайухъун ДР-ла 

«Дахадаевла РВУ» 

ГБУ-ла начальник 

А. Х. Агаев. 

Районнизир им-

тихIянти дура-

дуркIниличи хасси 

пикри бяхIчииъни-

личилара гъай-

бикIи совещание-

личиб. Выпускни-

кунани пачалихъла 

имтихIянти лугни-

личила баянти ду-

риб МКУ «УО»-ла 

начальникла зама-

налис къуллукъуни дузахъан О. И.  

ГIусбановли.  

ИшбархIилис баянти гIячихъли 

белгидарибти химияла, литература-

ла ва георграфияла имтихIянтала 

шайчирти баянтачила бу-

риб илини. ГIяхIти багьуд-

луми чедаахъибти выпус-

никунала умира сархи-

бдешуначирли декIар-

духъунти багьудила орга-

низациябира гьандушиб. 

Илала гъай хIясибли, че-

лябкьуси белчIудила 

дуслизибра багьудлумала 

аги баянбарес ва имтихIян-

ти лугнила даража багьес 

багьандан иш гьакIлис вы-

пускникунани ЕГЭ-личир 

ва ОГЭ-личир чедаахъибти 

устадеш пикрилизи касес чебиркур. 

Совещаниела итогуни кайули, Ар-

тур ХIямзатовли жавабла хIян-

чизартас хъарбаркьуни дедиб ка-

бизахъурси заманализир гьарил 

секIал дарес багьандан. 

Нушала корр. 

Челукьути масъултачила гъайбикIи 

Марлира, цацабехIти адамтала 

тамашала кьисмат бирули бирар. 

Нушала ишбархIила белкIла игитра 

илгъуна сай. Математикала дурсри 

кадирхьули сунела бузери бехIби-

хьибси илини,  урус мезличи ва ли-

тератураличи дурхIнала диги 

адилкьули, багьудира бяркъра 

бедлугули цугли 40 дус харждариб. 

Илини бяркъурти  бучIанти-ургаб 

леб бахъал гIялимти, тухтурти, 

спортсменти, учительти, предпри-

нимательти ва цархIилтира са-

нигIятунала адамти. 

ХIяжимурад Ражабовли шила 

школала верхIел класс делчIи 

гIергъи,  Сергокъалала педучилище 

таманбарили, сай акIубси шила 

школализир математикала дурсри 

кадирхьули калун. ЧебяхIси дара-

жала багьуди касес кьасличил ил 

Дагъистанна пачалихъла универси-

тетлизи дурала улкнала мезанала 

факультетлизи керхур. Илар кIел 

курс делчIи, гIярмияла къяянази 

къуллукъбарес арякьун. Чарухъи 

гIергъи, университетлизиб белчIуди 

даимбарес кьасбарили, филологияла 

факультетлизи шурухъунсири. 

Педагогла хIянчи ахъли кьиматла-

барили, ил Бузерила Асилдешла 3 – 

ибил даражала орденничил ша-

багъатлавариб, ДР-ла урибси учи-

тельла уличи лайикьикиб, «РФ-ла 

БегIлара гIяхIси учитель» конкур-

слизив чедиикни багьандан ДР-ла 

ва РФ-ла багьудила министерство-

бани Баркаллала грамотаби дедиб-

тири, 2009 – ибил дуслизиб Прези-

дентла Грант касиб. 

БелкIани хIясибли жявлил валуси 

виалра, ХIяжимурад ГIяммаевичли-

чил нуша бегI гьалар тянишдариб-

тири редакцияла хIянчизар 

МяхIяммад Рабадановли (сунела 

бунагь-хатIа урдуц). 

«Заманала»  агьлули сунела 

къушумлизи ил дигиличил кьабул-

варибсири. Ил 2016 ибил дусличи-

вад газетализив узули, урус мезли-

чил ва дарган мезличил цаван 

лукIуси сай. Илала макьалаби 

«Дагестанская жизнь», «Дагестан-

ская правда», «Литературная Рос-

сия» газетабазир ва «Кавказский 

Адамти  дигуси 

(Хьарахъуд — 3-ибил бяхIлизиб) 



№  26   (8516)   2022-ибил дус.          Июньна   17.                    http://mo-urkarakh.ru/      Шила гIямру  . 

2 

Дигахъис наб адамтас 

Риубцад гIяхIдеш бирес, 

Хужаим хIериасра 

Лебсила пай биахъес. 

  

ВегI сабабли виубли 

Адам разивиалли, 

Рургура ну талихIли 

Иличи хIулруркIули. 

  

ХIяздулхъан хIулбазирти 

ТалихIла нур чедиэс, 

Чинила уркIилизир 

МалхIямдеш хIисабдарес. 

  

УркIи бирар хумарли 

БалкIдеш гьалабизалли, 

Багьана агар шайчив 

Адам гьимуркIахъалли. 

  

ХIейгахъис хамдешличил 

Халкьличи гъамбиралли, 

ЦIакь-гьунар агартачи 

Вайгъабза чевашалли. 

  

Сабур хIебиур дила 

КIибяхIянти чебиэс, 

КIидехI гъайла бегIтала 

Къалпси тIамала иргъес. 

  

СецадхIи гьандурцути 

Дунъяли зулмукардеш, 

Саргу зумадикIули 

Вершабала усалдеш. 

П.  Кьурбанова 

Халкьлис кумеклис 

  

Нушала республикала предпринимательтани 

республикализирти пачалихъла гIяхIдешунала 

центртазиб цахIнабси кумек кайсули саби: пача-

лихъла ва банканала 200-цад бизнес-гIяхIдеш. 

Гьанна илдала лугIи чебирцIахъули саби ца-

гьатIи гIяхIдешли – чила-биалра уличи 

(лицевой) счёт ибхьни. 

Лицевой счёт банкла баянтала базализиб 

акIахъубси организацияла яра предприятиела 

вегIдешла бяхI (аккаунт) саби. Ил пайдалабари-

ли арц мяхIкамдарес, алапа башахъес ва кредит 

кайсес вирар. Сбербанк ПАО-ли ва Дагъистанна 

МФЦ-ли бигьунси вягIдала гIяхIдешличибли 

илкьяйда бирес имканбикIули саби. 

ГIяхIдеш хъярхъли ва ахъси даражаличиб 

гIеббиахъес багьандан, банкла специалистунала 

бутIакьяндешличил семинар-совещание дура-

беркIибсири. Банкла гIяхIдеш касес дигути 

предпринимательти ва белгити ихтиюртачилти 

организацияби «Дила Документуни» центртази 

дугьабизес бирар. 

ГьанбиркахъехIе, ишбархIи МФЦ-лизиб биз-

нес абхьес дигусилис индивидуальный предпри-

ниматель (ИП) сайливан у белкIахъес, счёт 

абхьахъес, пачалихъла декIар-декIарти 

гIяхIдешуначил пайдалаикIес багьандан, доку-

ментуни гьаладихьес имканбикIули саби.  

Нуни сунечила бурес дигуси 

адамличила ва илала сархибдешуна-

чила ишаб цархIилтанира бурили 

саби. Дила биалли, мурад саби ил 

сунела юбилейличил уркIи-

уркIилавад мубаракварни. 

ХIуша лерилра шакдикиливан, 

гъай нушала хIурматла Ражабов 

ХIяжимурад ГIяммаевичличила са-

ри. Илала биографияличи хIердиза-

далли, хIушанира баладая секьяйда-

ли илини халкь-ургаб илцадра хала-

си хIурмат сархибсил – сенахIенну 

сунела гIямрула дахъалгъунти ду-

сми ХI. Ражабовли адамтас 

гIяхIдеш бирули, дурхIнас багьуд-

луми ва бяркъ дедлугули харжда-

рибти сари.  

ХIера, се леба иличибра дурхъаси 

ишбархIи? Нушала биштIати ва 

жагьилти гIямрула бархьси дякьли-

чи кабатниличиб. 

ХIяжимурад ГIяммаевичли 

ункъли гIямрула хIял-хIякьикьат 

далули сари. Ил тамай якьинбирар 

илала белкIани дучIухIелира. 

Илала макьалабала ца хасдешра 

гIячихъли гьаргбирар: сунела гIям-

рулизир кадиркути анцIбукьуни 

масхара-марван гьаладирхьни. Или-

чирли декIардулхъули сари илала 

белкIани цархIилти журналистуна-

лайзирадра. Сайра мурталра викIу-

си сай: «Ну хъарихъусира гьарли-

марти баянтачи. Амма дигахъис 

илди учIаннис гьамадли аргъеси 

тяхIярли гьаладихьесра». 

ХIяжимурад ГIяммаевичли макь-

алабазир ахъдурцули сари декIар-

декIарти масъулти, амма цIуба ка-

гъарличиб хIунтIена белкIван хас-

лира декIарбулхъули саби ЧебяхIси 

ВатIа дергъла темара. Ил авторла 

хасти хIяланачил цугбикибсиван 

кабилзан, дергъла анцIбукьуни 

гьаладирхьухIели. ХIера, ил бетуц 

илини гьаргбариб сунела гьалабван 

дурабухъунси «Абик» бикIуси жуз-

лизибра. 

ХIера, хIурматла газета бучIан, ну 

шакалра хIерикили, илала бузерила 

сархибдешуначи ретаира. Илдачила 

гъайрикIасли, гьайгьайрагу, газета-

ла бяхIянира хIедиур. Ишар нуни 

дила пикруми къантIарили, муба-

ракла дугьбачи шуррулхъас. 

ГIяхIцад даргантани валуси ва 

бахъла хIурматла гIяхIялли ветаур-

си, нушала ХIяжимурад ГIяммаевич 

75 дус виънила разиси байрамличил 

мубаракварес дигулра. Илала пер-

гер хъалибарглисра сунесра духъян-

ти ва арати гIямру дулгулра! Гьарил 

кайцIуси ганз гьарбизурсили бе-

тааб, бекIла чедиб мурталра умуси 

хьанцI зак биаб, хъулиб баракат 

каммабиаб! ХIела бузерилизир би-

алли, чедибдешуницун диаб! 

 

Нушала корр. 

Дибгашила шурмазир 

ГIяшулла дебш касибил, 

Шихъла ери-юртлизив 

Авадай хIериубил. 

  

Шила дурхIнас гIямрула 

Дурхъати гье дегIунил, 

Шарабли пасихIдешла 

Жагьилти бужахъибил. 

  

Бахълизив чеввикIибил 

ГIякьлу халал мугIяллим, 

Гъабзадешла гъаршлизив 

Сайри чевяхIси гIялим. 

  

ХIугъунти гIяхIгъубзначи 

Саби иш дунъя тIашси, 

Мардешла зубартачи 

Кавдулри бахълис гьуни. 

  

ЧеалкIуси наслулис 

Мисалри хIялалдешла, 

Даргала жамигIятлис 

Гьавкьянари дагьрила. 

  

СирхIяла багьадуртас 

ДулекIла узигъуна, 

Муиран гьалмагъунас 

Къаркъала къалагъуна. 

  

ВерхIцIанну шура дусла 

Дусми се диэса хIед, 

Лайикьли сар Аллагьли 

Илдицада гIурра гес. 

  

Шишимала агарли 

ДеркIаби къугъа гIямру, 

ХIела шелра нартличи 

Виркьули пахрумани. 

  

Нешли хIеркьибси узи, 

ХIурматла ХIяжимурад, 

ХIериаби къугъаси 

Кулпетличил хIулкIули. 

ПатIимат Кьурбанова 

ГIямрула  хIял-хIякьикьат  далуси 

ХIериаби хIулкIули 

(Дила узикьар СягIид Кьурбановла гъамси юлдаш ХIяжимурад Ражабовлис) 

* Лезми гIеркъабиалли, 

гIякьлу къантIбирар. 

* ХIечи къиян бакIайчи, юл-

даш вагьес хIейруд. 

* Цадеш лебихIиб цIакьра 

бирар. 

* Жагасили хIулби разидиру, 

духусили – уркIи. 

* Дахъал далуси гIямру 

деркIибси ахIенну, дахъал че-

даибсира дяхIяурсира сай. 

* Кьалам къелбикIахъес ба-

луси чинавалра ветхIейхъур. 

* Дахъал секIал чедаэс ди-

гадли – дубурличи ацIи, 

дахъал дагьес дигадли – 

ухънази хьарбаа. 

* Къаркъала уркIилизи атIе-

сира гъай баргес вирар. 

* Хурани лига бутIес хIеба-

ла. 

* Багьуди хIядурси мургьи 

саби. 

* СекIал балусира гIякьлу 

лебсира адам уктемхIейрар. 

* ГIилмула бехIбихьуд – 

гIякьлу, гIякьлула бехIбихьуд 

– сабур. 

* БелчIуди агарси адам ар 

агарси бардагъуна сай. 

* Мегь тIалабхIебирусини 

мургьира тIалабхIебиру. 

* МехIур адам гIяхIси гъай 

бурибхIели гьарахъхIейкалли, 

багьа бедили тяйдивара. 

* ХIу хIейгутачивадичив ил-

дачил гьалмагъбикибтачивад 

гьарахъли вии. 

* ГьимидухъунхIели – 

лехIкахъи, гьими гьар вайсила 

умхьу саби. 

* ЦархIилтачила вайтIа 

гъайикIуси сайра гIяхIси хIей-

рар. 

* Гьунчи дуравхъайчи варх-

кья варга, юрт барайчи – унра. 

* Хяли вегI валтахъуси 

ахIенну, вегIли хя балтахъуси 

саби. 

* Лезми тIашаэсичиб урчи 

тIашаэс гьамадси саби. 

* МухIли гьалаб башалли, 

мез гIеларад датдирхьур. 

* МалхIямси гъайли жани-

варра бушинбиру. 

* Баркьуди халасила лезми 

биштIаси бирар. 

* Лезмилизи ихтияр бедиб-

сила бекIлис паргъатдеш 

хIебирар. 

* Мезлукьла бугьтан 

бархьли уркIилизи алтIан. 

* Узуси кьанни ухънайур. 

* ХIянчи бални ахIенну 

бекIлибиубси, ил барни саби. 

* Бухъянси гьунира цаибси 

ганзличибад саби бехIбирхьу-

си. 

* ХIянчи дигуси адамтасра 

дигахъу. 

* Азгъиндеш – мискиндешла 

бехIбихьуд. 

* ХIянчи бирусила арадеш 

имцIабирар, пикриикIусила – 

изала. 

* Уктемдешли бекI булъа. 

* Уктемдеш лерсила адам-

деш хIедирар. 

* Я хIякимтас я гIядатла 

адамтас мезлукь хIейгахъу. 

* Дурав жалукь анкъилав 

къалмакъарчи вирар. 

* Адамла кIел лихIира ца 

мухIлира лерти – кIина 

лехIизахъурли, гьачам бурахъ-

ес или сари. 

* ХIед вай дигуси хIези му-

рили гъайикIар. 

* Зулмукар сайчив цIакьси 

къаршиикалли къайиркур. 

Дучибси – 

 ПатIимат Кьурбанова 

Сабур хIебиур 

ПасихIти пикруми 

экспресс», «Народы Дагестана» журналтазир 

дурадулхъан. Илала белкIани жура-журала сари: 

дигалли политикаличил дархдасунти, мурхьси 

мягIна бухIнабуцибти, очеркуни, дигалли масха-

рала.  Илала сай-вегIти кIел жузра дурадухъун. 

Буралли, имцIати белкIаназирти анцIбукьуни 

сунечил яра сунела балутачил кадикибти сари. 

Наб хаслира дигахъис илала художественная 

литературализибти игитуначил дархдасахъи 

делкIунти макьалаби. Ил масхарачи сай, илини 

буруси мар сабил ахIенал бусягIят багьесра къи-

янни бирар. Шилизив вирухIели ил гIяярличи 

вашулира калунсири ва гьар цаладикибхIели 

илала гIергъиси гIяярличиб кабикибси анцIбукь 

бурес хIядурли вирар. Илис дебали адамти ди-

гахъу ва гIяжаибси ихтилатчира сай. Иличил 

хIяздухъесли бирар дурхIначила, школала гIям-

руличила ва литератураличила гъайикIес. Илини 

литературала классикунала лерилра произведе-

ниеби дала ва мурхьси анализ барес дигахъу. 

ХIяжимурад редакцияла хIянчизарти-ургав ва-

ликибси адам сай, сунечиб биштIатачира халаси 

хIурматличил хIерикIули вирар. Кабинетлизи 

айцIухIели, унзализи кьутIдяхъили, 

«асубирару?» или ахIи, ахIейцIур. ХIяжимурад 

ГIяммаевичли сунечи хъарси хIянчи чебе-

таахъили бируси сай.  Сунела белкIунси макь-

алала чебкадра гьар секIал гIяхIил пикрибарили, 

газетализиб дурабухъайчи гьар шайчибад къел-

гIеббику. Илала бекIлидиубти къилликъуни сари 

– адамтачи диги, бархьдеш бурни  ва бузери ди-

гни (бекIлил акьули кайэс хIейгахъу я вирхIей-

рар).  

ХIяжимурад Ражабовли сунела хабчаб Анни-

чил пергер ушби-рурси абикьур. Лебтасалра че-

бяхIси даражала багьуди бедили, бяркъличи бу-

шили, бархьси гьунчи дураиб. Леб илдачибад 

акIубтазибра жура-журала санигIятунала бегIти, 

адамтас багалабиэс бузути. 

ХIяжимурад ГIяммаевич, дила шайзивадра 

уркIи-уркIилавад акIубси бархIиличил мубара-

кирулри! ХIед чIумаси арадеш, хъалибарглизиб 

балгундеш, баракат дулгулра. ХIела кьалам буга-

бикIули калаб. Рирхулра хIела санигIят хIела 

дурхIнала дурхIнани гIебасили, даимбирниличи. 

ХIела уркIила мурадуни дааб, ЧевяхIсини гIеву-

цаби. 

Наида Гъуруева 

Адамти  дигуси 

1977 ибил дусла сентябрьла 

ахирличир Кубачирад Кьара-

кьурешлизи, школала верхIъи-

бил класслизиб бучIути пио-

нертира нура, шадир дякьунти-

ри. Ну вецIъибил класслизир 

ручIулри, илдала вожатая сар-

ри.   

 ГIур нушачил варх чилра 

халаси агарли, 25 цад дурхIяра 

нура, ила хьурали дякьунтири. 

ИтхIели заманара паргъатсири, 

пионертачирра кIел дусцун 

халаси набчил, школала 

дурхIни гьарахъси архIяличи 

букниличи чилилра гIяйибба-

рибси ахIенри. ДурхIнира, ша-

дибгьуни гIяхIбизурли, разили 

чарбухъунтири. 

Кубачибад Кьара-кьурешлизи 

шел километрла гьуни леб. 

Кьара-кьурешлис гIярбукIанти, 

сирхIянти, алав шимала халкь 

АрцIмацци бикIар. 

ИтхIели, вацIала ургабад, 

Кьара-кьурешлизи аркьуси, 

жявхIелила, уркурти дашуси 

гьуни лебалри. Илаб гьуни леб-

ниличила гьанна лебтанилра 

хIебалули биэсра асубирар.   

Гьуни Шарала-хъябличибад 

бехIбихьили,(гIярбукIанти ил 

мерлис Шягьи или бикIар) ар-

кьусири. Лебилра гьуни халати 

къаркъала гIенбани буцилри, 

дурхIнас башес урехиласи 

ахIенри. ЦацадехIти мераначир 

галгубала хIячмани гIенби ахъ-

гIяшдарили, гьуни букьбуири. 

Амма халаси къиян агарли ил-

ди далдарес вири. 

Агь, итхIели нуша аркьуси 

гьуни-алавси вацIала жагадеш. 

Галгуби дугIла гIинцбани ва 

хъярбани вахкадаршили 

дерхъилри. Дикьурли кадикиб-

ти дугIла цIедешли, галгубала 

удибси ванза чебиахъули 

ахIенри, дахъ чула дахъдешли. 

Илди дугIла цурмала, синкба-

ла, гIуррара цархIилти вацIала 

мицIирагла хурегуни сарри. 

Ишаб бурес чебиркур, гIяр-

букIантани вацIализибси 

дугIла цIедешла галга урцуйс 

сеналра кабирхъуси ахIенри. 

Ил багьандан сарри илди 

вацIализир дахъал лертира. 

Ахъти галгубала удир 

дерхъили дакIибти, дикьурти 

мижигъарла кьадубани вацIа 

мургьи-бухъутIа рангла бе-

таахъурлири. МяхIяулла галгу-

би дахъ дерхъили, чумал кьяли 

кадердалри, вавналагъуна 

мяхIяулла хала бетарулри. 

Гьанналис хIедикьурти дургба-

ла кьадуби, халахIедаибти 

дургбани дицIилри. Ил сурат 

гьаннара хIулбала гьалаб, 

гIяхIцад дусми дикили диалра 

хъумхIертурли лебал. 

Дебали секIал балути адамта-

ни барибсири, вацIала ургабад 

аркьуси, илабси гьуни. Сунечи-

рад унци, урчи дабгибти уркур-

ти, гьамадли дашесли 

балкьаурсири. ВацIала урга-

бадли, кIелра дубурла шяхIру-

мала ургабад кабухъунси, 

биштIаси хIеркIличи 

убяхIихъулри. ХIеркIличибси 

гуми итхIели аги, мурт арбухи-

бал, халати чяхI-забхIели арбу-

хили бурги, гIур балхIебарили 

лебалри. ГIебшни шин камди-

убли хIеркI халаси аги. Дабри-

лра шинкIахIедиубли, 

къаркъубачи кьяшми кайцIули, 

нуша итил шайчи детаира. Ба-

ягъи уркурла гьуни, илабра 

даимбиублири, илра халати 

гIенбани буцилри. 

Илабси гьуни, гьанна тури-

стунази чебаахъес биалри или 

пикрирухъунра. 

Набчил барх итхIели лебтани, 

ил архIяличила хъумхIертурли 

биэсра асубирар. Белики или-

чила чили- биалра гьанбушес? 

ХIеркI ахъили гIергъи, нуша 

аркьу-

си гьуни берхIиличи хIербикIу

си, санила шайчибси, дебали ка

тругси бяхIла цугдайлабад даи

мбиублири. Дахъал мераначир 

адамта-

ла някъбани, дисли кьисдарибт

иван, шурми кадердилри. Гьун

ила удибси ва чедибси бяхI бер

хIили бигубли, шуркьли бакIиб

сири. Ишабра, гьуни къаркъала

 гIенбани буцилри, гIяхIти инж

енертани пикрибарили барибси

ван диркьси, вашес ряхIятси са

бри. 

Кьара-кьурешлизи даибхIели, 

ахъли дерхъибти низбани 

дакIибти, шила гъятIбиълуми 

гьунидаиб. Барх лебти уршби 

гьалабра ила бакIилри, шила 

хьаршайчир ца рухъна хIерри-

рули лерал или бурулри илда-

ни. Илала юрт лебси мерличи 

убяхIбухъунти дурхIни, - 

рухъна агара, унзаличир мегь 

сари, - бикIули чарбиуб. 

 Ши белшунси мер жагаси 

диркьси мер сабри, алавчар 

хIябалра шайчибад, ахъти шур-

мани алавкабуцилри. Нушани, 

шила майдан, гъятIбиэс 

хIядурси мижит, сунела 

бухIнаб зурба галга бакIибси, 

хайдакьла уцмийти хIяриби-

хьибси хъали, къала-

бахIейкIули чедидяхъира. 

Даира Мажалис къадала хIер-

бикIуси бехIличира. ХапIли 

диркь аберхурли, кьяшмала 

гьалаб шурла бехI, удиб хIер 

гIебхIебиуси мурхьси къада 

дакIудиуб. Къадалабси 

хIеркIла итил шайчиб, 

гIебшнили азир рангбарибси, 

вацIали буцибси бяхI. ГIяхIли 

някъ зузбаралли, вацIала галга-

ла кьяли буцес вирар или гьан-

бикеслири. Жагаси кинован, 

хъумхIертурли лерал тIабигIят-

ла жагати суратуни. 

  Кубачила школалла бучIан-

тани, гьай-гьайра тамашади-

рулри, дахъ жагали къаркъали-

зир алунти, хIябрала цIелдни 

делкIунти някьиш. Уршбани 

дарх касили альбомтира 

кьалумтира лерри. Чус 

гIяхIдизурти чердикIили, 

бахъалгъунтани, альбомла 

кIапIрази някьиш черкасиб. 

   ИтхIели ну шайтIунтачи, 

малаикуначи, бусурман динни-

зир дурули лерти, амма гIилму-

ли кадизахIес ва аргъахъес 

хIебирути караматуначи ри-

рхуси ахIенри. Биалра, гьанна-

ра лебал, лерил дила рухI ясир-

дуцибси, гIянцIси бацIдешла 

гъяж, итхIели Кьара-кьурешла 

хIябразиб, нуни селра 

хIергъули риасра, гIячихъси 

Кубачибад  Кьара-кьурешлизи  архIя 

(Хьарахъуд бирар) 

Обведи животных, которых ты считаешь самыми лёгкими и самыми тяжёлыми.  

Кухонные 

«хитрости», о которых 

не каждый знает 
 

1. Чтобы хлеб и батон не за-

плесневели, нужно поместить 

немного соли (в пакете или не-

большой посуде, оставив откры-

тыми) в плотно закрытую хлеб-

ницу. Эта приправа отлично 

впитывает излишнюю влагу! 

2. Ржавчину с газовой или элек-

троплиты можно легко убрать, 

если протереть поверхность го-

рячим растительным маслом, а 

затем смыть с помощью при-

вычных моющих средств. 

3. Засохшие пятна на любой 

поверхности проще удалить, ес-

ли сначала засыпать пищевой 

содой, а затем протереть водой, 

в которую добавлен аммиак 

(нашатырный спирт) – понадо-

бится всего несколько капель на 

стакан воды. 

4. Новую клеенчатую скатерть 

нужно протереть уксусом и мо-

локом (из расчета 1:1), она будет 

меньше подвергаться растрески-

ванию. Если клеенка разрезана в 

каком-то месте, рекомендуется 

покрыть бесцветным лаком для 

ногтей с обеих сторон. Порез 

станет не заметен. 

5. Чтобы томатная паста не 

покрылась плесенью, надо слегка 

посыпать ее сверху мелкой солью 

и залить небольшим количе-

ством подсолнечного масла. 

Прикрыть крышкой и поста-

вить на хранение в холодильник 

до следующего применения. 

6. Положив ломтик лимона на 

срез колбасы, можно дольше со-

хранить свежесть этого мясно-

го продукта. 

7. Майонез сделать просто: в 

250 г сметаны добавить желток 

яйца (отварного) и чайную лож-

ку горчицы, все хорошо разме-

шать. 

8. Загрязненный противень на 

ночь намочить нашатырным 

спиртом, наутро все легко отмо-

ется при помощи обычной губки 

для посуды. 

9. Чтобы на картофеле в мун-

дире не лопнула кожура, доста-

точно после закипания добавить 

в посуду для варки несколько ка-

пель уксуса. 

10. У мясорубки затупились но-

жи? Для их наточки, нужно за-

сушить и перекрутить там 

хлебные сухари, которые приго-

дятся для панировки котлет. 

11. Увядшая зелень и овощи мо-

гут «обрести новую жизнь», если 

их окунуть в начале в горячую, а 

потом в холодную воду. 

12. Боковые поверхности кухон-

ных ящиков достаточно хоро-

шенько потереть свечой, они 

будут легче открываться. Таким 

образом можно поступить с 

молниями, которые сложно за-

стегивать (расстёгивать) на 

одежде и обуви. 

(Продолжение следует) 

(Хьарахъуд  бирар) 

Мирзас хьуна гъай анцIду-

кьири. Илкьяйда хIебирару, эгер 

гьар бархIилис илини цадехI дурути 

тикрардирули риалли. «ХIу цархIи-

лтигъуна мурул адам ахIенрив? Сен 

хIела агарси сагаси хIяка? Се 

камли? Арц леру? Лер. Гулби леру? 

Лер. Шилизив хIякни дируси устара 

лев. Се хIебиули? ЦIахлигу адамта-

зибад. Балули ахIенра, секьяйда ду-

равхъес вирусирил ил буркьа гIяба-

ра чебяхъили? Ца бархIи унра ХIяп-

сатли мурулла хIяка гьаргала ду-

расили хIярш-хъусбирухIели, рахъ 

кьяскариубли, биса гIянддикиб. 

ХIуни биалли хIянчила дураб 

чебиуси агара. Наб хIу урхIла мурул 

адамтиван куц-кабизлизив къугъали 

виубли дигулра…» 

ГIе, лебри манзил муртрил дубур-

ла шимазиб цIудара хIякнала, урус-

ла бикIуливан, мода къяйцI-

бухъунси. 

ЗулхIижатра тамашала хIериалли? 

Сагаси хIякаличи мурул жявлил 

хьулухъири. Сепайда, гьар дигути 

чила дирара? Илини кьалли ба-

лулри, хъулир чIянкIли авалцун 

кигьала гулби лерни. Уста 

ХIямидли шел гули тIалабдирулри. 

Мар саби, Мирзани ца мазала гули 

барх касибсири, амма устани, 

кигьала гулбачил мазала балхIебир-

кур или, кьабулхIебариб. 

Сунечи уркIи изути хьуна дугьба-

чи, сецад анцIдукьихьар, Мирза 

гьимхIеркIи: 

- КъалабамарикIуд, дила Зул-

хIижат, гули бикалли, хIякара би-

рар. 

Гьачам Мирза гумайла вакIиб. 

Ихтилатлизиб сенрил илини сунела    

зугIяйчила гьанбушиб.     ИлхIели    

шилизив вачар-чакарлис урибси  

БабахIяжини иб: 

- Кигьала гули дила лебси сабигу, 

бицес-декIар пикрихIебарра. 

- Се гIяхIдеша, - викIар Мирза, - 

хIебирцуси асес хIейрар. 

- Юх, нуни илкьяйда хIеира. Ба-

зарличиб гулила багьа I50  къуруш 

саби. Биалра, вегIла шаннизирад 

арц сасни лайикьси ахIен. Нуни 

хIед матъал лугас. 

БабахIяжила дугьбачи Мирза 

вирххIеур. Амма цIябдаибхIейс 

кигьала цIудара гулира шалкIубуци-

ли ил хъули ацIибхIели, левгIев ра-

зииуб. Гьу, нахIа дила муруйсра  

хIяка бирар или, ЗулхIижатра 

хIулрукIиб. БабахIяжила хIурмат-

лис диъла чуднира дариб, гIела 

хъулибад кабухили гIярякьила ши-

шара столличи лагбатур. 

Букра буки, бержра бержили, 

Мирзара БабахIяжира ихтилатлизи-

ахъиб. Я бехIбихьуд я ахир агарти, 

лехIахъибсилис анцIдукьести 

диалра, БабахIяжила хабуртачи хъа 

вегI сабурличил лехIахъиб. 

 ХIятта бекIлил кьабулхIедарести 

къунбира гапъалара илини «гIе, гьу, 

марлив гъари» или кьабулдирулри. 

Суненира гIядатлисван  гъайэс 

кIунтIби абхьалри, БабахIяжи ур-

гаулхъулри: 

- ТIаш, узи, дила дурути таманди-

убли ахIен. 

Дай дуги баибхIели, ахирра ахир 

ил айзур, ва Мирзани, хъуцIру-

мачибад халаси мах чебасибхIели-

ван, мурхьли гьигь абатур. ГIур 

унабурхIличи ваибси БабахIяжис 

арц дедес алаввакIибгу, ил 

кьабулхIейкиб: 

- Ханжа кIел бяхI дирар, мурул 

адамла — ца. Ирагу сахIейсис или. 

«ХIязлис буили саби илис шанти 

макруж гурдагъуна сай бикIути, - 

викIар сунези сай Мирза. — Нура 

вирхкарули бара калунра. БабахIя-

жикIун сахаватси адам кали сай:  

наб хIяжатси гулира сабухиб, арцра 

сахIесиб. Сепайда, дахъ дахъал гъай 

дариб кьалли, бекI изескаиб. 

Илгъунас бургар кIунтIбачи тIентI 

кахIебирур бикIути. ГIе, цагъуна 

тIабигIятла кIел адам баргес хIей-

рар. Я хатIа агарси варгес вирару?» 

Мирзала пикруми лергIер жявли 

дехIсурдиуб. Тяп ит дугиличивад 

вехIихьили, БабахIяжи, кьямлаб 

кIуцIулван камхIейрули, илдачи 

шадив вашес вехIихьиб. Сурсличи 

даайчи держра дужулри, хIябал му-

рул адамлицад беркалара букулри, 

кIинайс маллала бакиван духъянти 

хабуртира дурулри. Хаслира илди 

хабурти! Ца жумягIла бухIнаб Ба-

бахIяжини сунела гIямрулизиб бета-

урси ца анцIбукь  вецIнара-сера 

тикрарбариб. Хъа вегIли  илала 

гIямру сунелайчир ункъли дагьур. 

Мурт ва секьяйда акIубал, сели уки-

бал, се бужибал, илис чи дигахъил, 

чи хIейгахъил.  Сунечила дурути 

кадерхурхIели, БабахIяжи шилизиб-

ти адамтачи ваиб. Лебилра къунбар-

тира вайбаркьунира биъни ка-

бизахъур. Сайгъуна хIялалси адам 

гьатIи дунъяличив ахIелкIнира ар-

гъахъиб. Илди дурутала  гавлаг 

бацIбиубхIели, вачар-чакарла архIя-

би вяшдариб. 

 Берцуди биаб! Ил ваъхIеибси 

цалра я ши, я шагьар кахIелун, ил 

къаршихIейкибси я урус, я жугьутI, 

я таджик, я дураулкалан виъхIейуб. 

СубхIяннизир мачниван дарсди-

кIулри БабахIяжила дурути. 

ГьанкIикIуси Мирзани илала ха-

буртазивад верцес багьандан се 

хIебирулри?  Хабарагарли ур-

гаулхъулри, гьанкIлизиикибсиван 

гьагь-чIикьилтIулри, цацахIели 

бекIлил дубхIехъили аварагарсила 

гIердирулри.  

БабахIяжис декIардеш аги. 

ГIямал буунси Мирза ахIен, илкь-

яйда биэс хIебирар или жаликIес 

вехIихьиб. Ил балбуцли БабахIяжи-

ла хабурти кIиркали зуздитIахъун: 

ца секIал аргъахъес багьандан, ил  

хIяйнара-сера тикрарбиресяхIиб. 

Жура-журала далилтачил дурути 

мардирескайиб.  Сабурлизивад 

ухъунси Мирза хъа бяхIличибси 

сягIятличи хIерилзи: «ВяхI, замана 

аркьули балан, вецIну кIира дики-

ли...»  

Хъа вегIла дугьбачи БабахIяжини 

пикрилра бяхIчихIейи. 

- ТIаш, узи, дила дурути таманди-

убли ахIен. 

Илала дурутикIун Мирзала 

мехIелизи кьядгала занзбиван къиз-

дикIулри, дамлизи дирхъути мур-

чIиван кьутIдикIулри. 

БабахIяжи арякьунхIели, Мирза 

гьанкI  бемцIурли ухьалав лас-

чарикIи, пурхурикIи. УскаунхIелира 

муэртазив ил сунела шятIбикIуси 

тамара сайра дакIуири. 

Ца савли Мирзани хьунуйзи иб: 

- Юх, ишкьяйда гIур асухIебирар. 

БабахIяжила хабуртани жумягIцад-

хIи халкьласун  гьанкI ахъахъили 

ахIен. Бирусигу ахир! 

- Ну серикIиша? — иб ЗулхIижат-

ли.- ХIуни илизи дяхI-дяхIли ар-

гъахъа. 

- Гьамадли саби бурес. Илгъуна 

хIяяагардеш чинаб баргиша? 

- ГIяжаибти пикруми дирар хIела? 

Сен цIахбилзуси? ХIуни хIейрули 

виадли, нуни илизи гIур нушачи 

мякьяд или бурис. Диур ца гулилис 

держибтира деркунтира. Шангла 

хъар гьарглихьар, хялара ламус би-

эс гIягIнилигу? 

Хьуна къалабадеш Мирзас гIяхI-

хIебизур. 

- АсухIебирар. ВегIличи вакIибси 

дугIиуси анцIбукь  бирару? 

КIелра се баралли гIяхIсил пикри-

бухъун. Рахли сагаси гьанбикли ра-

зирарибси ЗулхIижатли иб: 

-  Баргира! 

-  Гьу? - викIар Мирза. 

- Гьу ахIенну, ишдуги хIу хъябши-

ки. ХIянчилавад вакIибмад, ухьала 

кайхьен ва зягIипсила гIердара. Ба-

бахIяжи пикриулхъан, гIелавяхI ча-

рулхъан. 

- Ил гIяхIси балбуц биэсара, 

ашна?  НукIун хъябшли ахIенра, 

хIеризурсили арасира зягIипсира 

гьамадли вала. Илала дурабадра, 

наб гIямултазиахъес хIейгахъира. 

- Гьугу, паргъатии, халаси бунагь 

чейсули хIейадли. Илкьяйда би-

рехIе. ГьатIи се леба? Набра детIили 

сари илала абдал гъай. 

БабахIяжи вакIибхIели, дяхIуш-

кайчил бекIра бергурли, Мирза 

ухьалаври. Ил уркIухъун, тIама 

гIяшбарили хьарбаиб: 

- Се   биубли,   узи? 

- Валлагь,  БабахIяжи,  пIякьби-

кеслин бекI изули саби. Чевверхи, 

нахIа хIечил ихтилатикIес гьунар 

агара.  

- Гьа-а-а, нуни балас, хIед се биуб-

лил, - викIар ил, Мирза кайхьунси 

ухьала дубличи гугирули. - БугIяра-

гили бургар. Сенрил набра илкьяйда 

бетаур. Вирхаи, узи, убкIули хIил-

хIи калунра… 

Илини сунес бетаурси хабар вяш-

бариб. Муртрил хьунулра сайра бу-

скаунхIели, юргъан кабикилри, сав-

лилис илала хургьри дяргIили ур-

духъири. ГIур буриб, секьяйда ил 

больницализи вякьунал, тухтурта-

ни, хIела изуси агара или, тIутIува-

рибал, секьяйда лайикьси мерличи 

гIярза белкIунал… 

КIел сягIятла бухIнаб БабахIяжи-

ни ил хабар таманбариб ва сагаси 

бехIбихьиб. Кьанси дуги ил арукьес 

валкьаурхIели, зягIипсила гIерда-

рибси Мирза мар-марли зягIипирку-

ли бара калун. 

ГIергъила бархIи ЗулхIижатли 

цархIил пикрибариб. 

- ГIур нуни БабахIяжис бержеси 

кахIебирхьис! 

- Пайда хIебирар, ашна, - 

кьабулхIейкиб Мирза, - кабихьайчи 

архIякьян. 

- Мусибат хIебиалли чесабатурси? 

ЗулхIижатла ил уюнра гьар-

хIебизур. БабахIяжи чина гьи-

муркIулив? Селра хIебиубхIеливан 

гъайлизиахъиб. Гьала-гьала сунела 

цIудара гулила бегI кигьаличила 

сихIрулагъуна хабар буриб. ГIур чи-

сайрил гIяхIялла вайси хьунуйчила 

гьанбушиб: сай илдачи вякьунхIели, 

дяхI дарсли кадуцниличила ва хIур-

мат хIебарниличила.  

Гьайгьай, хъумхIертур илини 

илгъуна хьунул адамтас хасбарибси 

лягIнатла балга баресра. 

Ил балга сунес биъни багьурси 

ЗулхIижат хIунтIен-цIубриуб ва 

хъулирад дурарухъун. 

Мирза ил манзил БабахIяжичи 

лехIахъили ахIенри, сунела пикру-

мази мурхьикилри: 

 «Гьу, диур гьанна! Се барилира 

цIаххIейубли гьар секIал гьунчиду-

шес чебиркур. БабахIяжини арц 

сахIейсу. Белики, кIинали дахъал 

дедасли? Чини балуси?  

Ибрагьим ИБРАГЬИМОВ 

ЦIУДАРА   ГУЛИ  

(хабар)  

УВАЖАЕМЫЕ  

ЖИТЕЛИ 

 ДАХАДАЕВСКОГО 

РАЙОНА! 

Миграционный пункт ОМВД 

России по Дахадаевскому райо-

ну сообщает, что в соответствии 

с Приказом МВД по Республике 

Дагестан, а также в целях выяв-

ления и пресечения правонару-

шений в сфере миграционного 

законодательства на террито-

рии района будет проходить це-

левое оперативно-

профилактическое мероприятие 

«Нелегальный мигрант» с 

15.06.2022 по 24.06.2022года. 

 Иностранным гражданам, ли-

цам без гражданства, без реги-

страции по месту пребывания, 

(жительства) необходимо явить-

ся в миграционный пункт 

ОМВД России по Дахадаевско-

му району для постановки на 

миграционный учет. 

Гражданам Российской Феде-

рации (принимающей стороне) 

также  необходимо  поставить 

на миграционный учет, ино-

странных граждан проживаю-

щих без регистрации по месту 

пребывания более 7 дней со дня 

их пребывания. 

 

Начальник МП ОМВД России 

по Дахадаевскому району 

Референт ГГС РФ 1 класса 

И. Г.  Даудов. 

Об уголовной ответственности за 

уничтожение или повреждение чу-

жого имущества по неосторожно-

сти 

В соответствии со статьей 168 

Уголовного кодекса Российской 

Федерации устанавливается ответ-

ственность за уничтожение или 

повреждение чужого имущества в 

крупном размере, совершенные 

путем неосторожного обращения с 

огнем или иными источниками по-

вышенной опасности. 

Следует иметь ввиду, что ответ-

ственность за совершение такого 

преступления наступает только в 

случае, если имущество уничтоже-

но путем неосторожного обраще-

ния с огнем или иным источником 

повышенной опасности. При этом 

умышленное причинение суще-

ственного материального вреда 

другим лицам наказывается по ст. 

167 Уголовного кодекса Россий-

ской Федерации, а при отсутствии 

существенности причиненного вре-

да - по ст. 7.17 КоАП РФ. 

Неосторожное обращение с огнем 

может выразиться в нарушении 

специальных правил безопасности 

либо общих мер предосторожно-

сти. Виновный предвидит возмож-

ность наступления тяжких послед-

ствий своего неосмотрительного 

поведения, но самонадеянно рас-

считывает на то, что сможет их 

предотвратить, либо не предвидит 

такой возможности, хотя при необ-

ходимой внимательности и преду-

смотрительности должен был и мог 

предвидеть эти последствия. 

Неосторожное обращение с огнем 

или иными источниками повышен-

ной опасности может заключаться 

в ненадлежащем обращении с ис-

точниками воспламенения вблизи 

горючих материалов (оставление 

без присмотра непогашенных кост-

ров, не выключенных электропри-

боров, газовых горелок), эксплуа-

тации технических устройств с не 

устраненными дефектами и др. 

К источникам источников повы-

шенной опасности относятся 

транспортные средства, механиз-

мы, электрическая энергия высоко-

го напряжения, взрывчатые веще-

ства, сильнодействующие яды и 

т.п. 

Следует отметить, что крупным 

ущербом в рамках данной статьи 

признается стоимость имущества, 

превышающая 250 тыс. рублей. 

За совершение указанного пре-

ступления предусмотрено наказа-

ние в виде штрафа в размере до 120 

тыс. рублей или в размере заработ-

ной платы или иного дохода осуж-

денного за период до одного года, 

либо в виде обязательных работ на 

срок до 480 часов, либо исправи-

тельных работ на срок до 2-х лет, 

либо ограничения свободы на срок 

до одного года, либо принудитель-

ных работ на срок до одного года, 

либо в виде лишения свободы на 

тот же срок. 

 

Заместитель прокурора  

района, советник юстиции 

И. М.  Алишейхов 

В Дахадаевском районе  с 9 по 19 

июня 2022 года проходят оператив-

но-профилактические мероприятия 

«Защита», в рамках которых прово-

дятся профилактические операции 

на территории муниципалитета со-

трудниками УУП, ПДН, УР ОМВД 

России по Дахадаевскому району 

совместно с представителями КДН 

и ЗП при администрации, управле-

ния образования, здравоохранения, 

социальной защиты населения, 

службы занятости и отдела по де-

лам молодежи. 

 Мероприятия направлены на пре-

дупреждение преступных посяга-

тельств в отношении детей, выяв-

ления лиц, совершающих насиль-

ственные действия, в том числе 

родителей, законных представите-

лей, иных членов их семей и при-

нятия мер по защите прав и закон-

ных интересов несовершеннолет-

них. 

В ходе операции запланированы 

мероприятия по обходу жилого 

сектора, встречи с гражданами на 

предмет получения информации о 

лицах, проживающих с несовер-

шеннолетними, злоупотребляющих 

спиртными напитками.  

  «В рамках мероприятий, нами, 

представителями правоохранитель-

ных органов доводятся до несовер-

шеннолетних и  родителей  прожи-

вающих на территории Дахадаев-

ского района, информация о дет-

ском телефоне доверия с единым 

номером (8-800-2000-122), с разъ-

яснением возможности консульта-

тивно-психологической помощи 

при возникновении любой сложной 

жизненной ситуации» - комменти-

рует ход профилактических меро-

приятий Сапигулла Сулейманов.  

 

Начальник ОМВД России по  

Дахадаевскому району,   майор 

полиции    

 Рабаданов И. М. 

Информирует прокуратура 

 Операция «Защита»  

стартовала в Дахадаевском районе 

Объявление 

          Уважаемые жители Даха-

даевского района, в целях под-

держки инициатив муниципаль-

ных образований Республики 

Дагестан направленных на по-

вышение качества условий 

предоставления образователь-

ных услуг в дошкольных обра-

зовательных организациях в 

МБДОУ «Кищинский детский 

сад «Радуга»  принимает  уча-

стия в конкурсном отборе про-

ектов инициатив муниципаль-

ных образований Республики 

Дагестан, направленных  на осу-

ществление капитального ре-

монта дошкольных образова-

тельных организаций, для полу-

чения субсидий на их реализа-

цию. 

 

 Заведующий                                                                                         

А. М.  Ибрагимов 

Зарегистрировать рождение можно 

сразу в роддоме — во многих кли-

никах такая услуга уже доступна. 

Мать ребёнка может получить сви-

детельство о рождении и СНИЛС 

на ребёнка сразу после родов 

Если в роддоме эта услуга недо-

ступна, то заявление о регистрации 

рождения нужно подавать в загсе: 

лично или через Госуслуги 

Свидетельство о рождении выдают 

бесплатно в день обращения. Пла-

тить госпошлину придётся потом, 

если понадобится изменить данные 

об отце ребёнка 

 

Когда регистрировать 

рождение 
По закону подать заявление о рож-

дении нужно в течение меся-

ца после того, как ребёнок появился 

на свет. Штраф за нарушение сро-

ков не предусмотрен, но без реги-

страции рождения нельзя получить 

пособия, оформить полис ОМС, 

материнский капитал, субсидии 

на ребёнка 

Органы ЗАГС регистрируют 

рождение детей любого возраста. 

Также подать заявление о реги-

страции своего рождения может 

совершеннолетний человек, если 

он раньше не получал свидетель-

ства о рождении 

 

Кто может подать  

заявление о рождении 

 ребёнка  
•Родители ребёнка или один из них 

•Представитель родителей, дей-

ствующий по доверенности. В ней 

помимо личных данных нужно ука-

зать желаемое имя ребёнка, дату и 

место его рождения. Заверять дове-

ренность у нотариуса не нужно 

•Совершеннолетний, рождение ко-

торого не было зарегистрировано и 

который не получал свидетельства 

о рождении 

Иногда заявление о регистрации 

рождения подают представители 

медицинских организаций, органы 

опеки или внутренних дел. Напри-

мер, когда родителей ребёнка 

нет, он был найден или подкинут  

Как получить свидетельство о рождении  

https://www.gosuslugi.ru/10082
https://www.consultant.ru/document/cons_doc_LAW_16758/335a5c2973bfa4e51db27892391be3a08154d4dc/#dst100103
https://www.consultant.ru/document/cons_doc_LAW_16758/335a5c2973bfa4e51db27892391be3a08154d4dc/#dst100103


Бара гьалабван школала гIямруличи ахIебаибти 

дурхIнала багьудила учреждениебази чула бегIта-

ни кибти биштIати, хIера, гьанна выпускные 

утренникуначи цалабиркули саби. ГIе, илцадра 

гьалакли арбашуси заманали нуша илкьяйдали 

тамашадирахъулра. Школала гIямруличи 

ахIебаибти биштIатала выпускной бал – 

дурхIядешла бегIлара жагати дусми гIелар кални 

саби. БиштIатала илгъуна шадлихъла байрам 

ункъли дураберкIес къайгъназиб бирар воспита-

тельтира дурхIнала бегIтира. 

Районна дурхIнала унхъразир утренникуни 

июньна 2-личирадли дехIдихьиб. Ил бархIи бегI 

гьалаб Уркухъла Р. С. Рабазановла уличилси 

бехIбихьудла школа-дурхIнала анхълизиб вы-

пускной бал дураберкIиб. Школализи дурхIни 

гьуниббатес бакIилри хабуртазибадти игитуни-

пиратуни. Илдани дурадеркIибти хIязананира 

биштIати разибиахъуб. 

ГIур группала воспитательницани «ДурхIядешла 

корабликлизи» биштIати жибариб. 

Илкьяйдали дурхIни багьудлумала 

дунъялизи гьуниббатур. ИлхIели 

дурхIнани назмурти, далуйти 

делчIун, делхъ дариб. ЦархIил 

группала дурхIнани выпускникуни 

мубаракбарнира биштIатас лебгIеб 

гIяхIбизур. Илкьяйдали, балбуц 

дебали разиси ва къугъаси бетаур. 

Балбуц концертла программали-

чил даимбариб. Ахирличир 

биштIатас савгъатунира дедиб. 

Июньна 15-личиб «Лачин» 

бикIуси дурхIнала анхълизибадли 

школализи биштIати гьуниббатур. 

Иларра къугъаси байрамличил 

дурхIнала уркIби разидиахъуб. 

Районна цархIилти шимазирти 

дурхIнала унхъразирра шадлихъла 

аги-хIяйзир биштIати школабази 

гьуниббалтнила далдуцуни ду-

радеркIиб. Меусишала ва 

КIишала дурхIнала унхъразир-

ра дурхIнас ахIи илдала бегIтас, 

воспитательтас, педагогунас 

шадлихъла байрумти гIяхIди-

зестири. 

ХIера, илдигъунти шадлихъу-

начил дурхIнала унхъразир чу-

ла дурхIядешла хъумхIертести 

гьанбикунира датурли гIебшни-

лизиб биштIати школализи ар-

кьян. Илабра илдани чус юлда-

шуни бургу, багьудлумала 

ахъанайтачи гьундури гьаргди-

ру. 

Аминат ГIябдулкьадирова. 

УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 

рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-

тала автортала пикрумачил  

редакцияла пикри  

цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  

саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-71  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 63314 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-

формацияла ва дуралати бархбасу-

нала шайчибси министерствола га-

зетабала-журналтала типография-

лизиб кабяхъибси саби. 

Адрес: 367018 МяхIячкъалала  

шагьар, Насрудиновла уличился  

кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

Гьанна Дагъистанна школабала бучIантани ду-

цIрумла каникултала замана лагерьтазиб бамсри-

ахъес багьандан МФЦ-лизирад путевкаби касес 

бирар. 

МФЦ-бани дурхIнала лагерьтази документуни 

кьабулдирнила хIянчи дехIдихьили сари. Гьарил 

муниципалитетлис цаибил сменализи квотабала 

кьадар белгибарили саби. 

Дагъистаннизирти арадеш къулайбирнила ва 

бамсриихънила 21 лагерь дурхIни кьабулбарес 

хIядурли сари. Илди сари:  «Орленок», «Костер», 

«Планета», «Солнечный берег», «Березка», 

«Южный», «Сосна»,  «Темерник», «Данко», 

«Ореховая роща», «Аист», «Космос», «Горная 

речка», «Орбита», «Каскад», «Сокол», 

«Патриот», «Здоровье», «Алмаз», «Анжи ма-

стер», «Парус» бикIути лагерьти. 

Бамсриихъути дурхIнас хасдарили 

БиштIатала  бутIакьяндешличил 


